ԱՄՓՈՓԱԹԵՐԹ
«Հայաստանի Հանրապետության տարածք ներմուծվող՝ ԱՏԳ ԱԱ 2204, 2205, 2206, 2207, 2208, 2402 ծածկագրերին դասվող ապրանքների փաստաթղթավորման կարգն ու արտահանման ժամկետները սահմանելու մասին» Հայաստանի Հանրապետության կառավարության որոշման նախագծի
	1. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ
ՆԱԽԱՐԱՐՈՒԹՅՈՒՆ
	06.02.2023թ.

	
	N 01/1824-2023

	Ձեր 2023 թվականի հունվարի 25-ի N 01/3-4/4908-2023 գրությամբ ներկայացված «Հայաստանի Հանրապետության տարածք ներմուծվող՝ ԱՏԳ ԱԱ 2204, 2205, 2206, 2207, 2208, 2402 ծածկագրերին դասվող ապրանքների փաստաթղթավորման կարգն ու արտահանման ժամկետները սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ սկզբունքային առաջարկություններ և դիտողություններ չկան։
Միաժամանակ առաջարկում ենք Նախագծի նախաբանից հանել «Նորմատիվ իրավական ակտերի մասին» օրենքի 34-րդ հոդվածին կատարված հղումը, իսկ հավելվածի 4-րդ կետի ենթակետերի համարակալումը համապատասխանեցնել «Նորմատիվ իրավական ակտերի մասին» օրենքի պահանջներին։
	Ընդունվել է

	2. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ
ՆԱԽԱՐԱՐՈՒԹՅՈՒՆ
	06.02.2023թ.

	
	N 01/1824-2023

	1․ Հնարավոր տարընկալումներից խուսափելու նպատակով` առաջարկում ենք նախագծի 1-ին կետով սահմանվող հավելվածի (այսուհետ՝ Հավելված) 1-ին կետից հանել «ակցիզային դրոշմանիշերով դրոշմավորման ենթակա» բառերը՝ հաշվի առնելով այն հանգամանքը, որ հավելվածով կարգավորվում են ՀՀ հարկային օրենսգրքի (այսուհետ՝ Օրենսգիրք) 394-րդ հոդվածի 6-րդ մասի 4-րդ պարբերության համաձայն՝ ԱՏԳ ԱԱ 2204, 2205, 2206, 2207, 2208, 2402 ծածկագրերին դասվող՝ ակցիզային դրոշմանիշներով դրոշմավորման ենթական այն ապրանքների փաստաթղթավորման հետ կապված հարաբերությունները, որոնց մասով դրոշմավորման կանոնը չի կիրառվում:
	Ընդունվել է ի գիտություն
ՀՀ հարկային օրենսգրքի կիրառման առումով նշված ապրանքները համարվում են ակցիզային դրոշմանիշներով դրոշմավորման ենթակա ապրանքներ, անկախ այդ պահին դրոշմավորումը կիրառելի լինելու հանգամանքից, հետևաբար նշված բառերը հանելու անհրաժեշտությունը բացակայում է։

	2․ Հավելվածի 2-րդ կետով առաջարկվում է սահմանել, որ նույն կարգը չի կիրառվում Օրենսգրքի 394-րդ հոդվածի 6-րդ մասի 2-րդ պարբերությամբ նշված՝ սիգարներ կամ մինչև 25000 շիշ ալկոհոլային խմիչքներ ապրանքատեսակների նկատմամբ, որոնց դրոշմավորումը կարող է իրականացվել Հայաստանի Հանրապետության տարածքում` մինչև մաքսային ձևակերպումների իրականացումը` մաքսային հսկողության ներքո: 
Այս առումով, առաջարկում ենք լրացուցիչ քննարկել վերոնշյալ դրույթը նախագծով նախատեսելու նպատակահարմարության հարցը, քանի որ նման բացառության պայմաններում ստացվելու է, որ Օրենսգրքի 394-րդ հոդվածի 6-րդ մասի 2-րդ պարբերությամբ նշված ապրանքների արտահանման դեպքում փաստաթղթավորման կարգ կամ արտահանման ժամկետ նախատեսված չի լինելու:
	Ընդունվել է
Կետը հանվել է

	3․Հավելվածի 4-րդ կետով առաջարկվում է սահմանել, որ Հայաստանի Հանրապետություն ներմուծվող ակցիզային դրոշմանիշերով դրոշմավորման ենթակա ապրանքները մինչև Հայաստանի Հանրապետության տարածք ներմուծելն ակցիզային դրոշմանիշերով չեն դրոշմավորվում, եթե այդ ապրանքները ներմուծմանը հաջորդող 30 օրվա ընթացքում ներմուծողի կողմից՝
· «Արտահանում» մաքսային ընթացակարգով Հայաստանի Հանրապետությունից արտահանվել են ԵՏՄ անդամ չհամարվող պետություններ, կամ
· Հայաստանի Հանրապետությունից արտահանվել են ԵՏՄ անդամ պետություններ:
Վերոգրյալի կապակցությամբ, հայտնում ենք, որ ստացվում է այնպես, որ ապրանքները ներմուծելիս ակցիզային դրոշմանիշերի առկայությունը ոչ պարտադիր լինելու հանգամանքը պայմանավորվում է այդ ապրանքների՝ արդեն իսկ արտահանված լինելու հանգամանքով, ինչը գործնականում հնարավոր չի լինելու կիրառել: 
	Ընդունվել է
Նշված կետի 1-ին և 2-րդ ենթակետերում «արտահանվել են» բառերը փոխարինվել են «արտահանվելու են» բառերով։



	Այս առումով, առաջարկում ենք քննարկել ներմուծման ժամանակ այդ ապրանքները հետագայում արտահանելու վերաբերյալ հայտարարություն ներկայացնելու պահանջ սահմանելու նպատակահարմարության հարցը:
Մյուս կողմից, նախագծով առաջարկվող՝ ապրանքները ներմուծմանը հաջորդող 30 օրվա ընթացքում ներմուծողի կողմից արտահանելու պայմանը կարող է խնդրահարույց լինել, քանի որ գործնականում կլինեն բազմաթիվ օբյեկտիվ հանգամանքներ, որոնց պատճառով հնարավոր չի լինի այդ ժամկետում ապրանքներն արտահանել: Ընդ որում, հարկ է նկատել, որ նույնիսկ այդ ժամկետում ապրանքները չարտահանելու դեպքում դրանք առանց դրոշմավորման առկա են լինելու տնտեսավարող սուբյեկտի մոտ:
Այս շրջանակում, Հավելվածի 6-րդ կետով առաջարկվում է սահմանել, որ արգելվում է Հայաստանի Հանրապետություն ներմուծված և նույն կարգով սահմանված ժամկետում Հայաստանի Հանրապետությունից չարտահանված՝ ակցիզային դրոշմանիշերով դրոշմավորման ենթակա ապրանքների օտարումը Հայաստանի Հանրապետությունում: Այս առումով, հարց է առաջանում, թե խնդրո առարկա դեպքում տնտեսավարող սուբյեկտն ինչպես կարող է օգտագործել այդ ապրանքները:
[bookmark: _GoBack]Հաշվի առնելով վերոգրյալը՝ հայտնում ենք, որ Հավելվածի 4-րդ և 6-րդ կետերով ներկայացված առաջարկությունները լրացուցիչ քննարկման կարիք ունեն: Օրինակ՝ կարող է քննարկվել 30 օրվա ընթացքում ապրանքները չարտահանելու դեպքում ՀՀ պետական եկամուտների կոմիտեին ապրանքները չարտահանելու պատճառների վերաբերյալ տեղեկացնելու և այդ ժամկետը երկարաձգելու հնարավորություններ ստեղծելու նպատակահարմարության հարցը կամ 30 օրվա ընթացքում չարտահանելու դեպքում այդ ապրանքները դրոշմավորելու և ներքին շուկայում ազատ օտարելու հնարավորության հարցը:
	Ընդունվել է մասնակի
Նախագծով սահմանված ժամկետը 30 օրվա փոխարեն սահմանվել է 60 օր։
Հարկ է նկատի ունենալ, որ ներմուծման ժամանակ ապրանքները հետագայում արտահանելու վերաբերյալ հայտարարություն ներկայացնելու պահանջ սահմանելը նպատակահարմար չէ, քանի որ հայտարարություն ներկայացնելը դեռևս ինքնին որևէ երաշխիք չէ, որ ապրանքները հետագայում կարտահանվեն։ Մյուս կողմից հարկ է նկատի ունենալ, որ ներկայացված կարգը վերաբերելի է այն դեպքերին, երբ տնտեսվարողի կողմից ներմուծումն իրականացվում է հենց արտահանման նպատակով և մինչև ՀՀ տարածք ներմուծումը չդրոշմավորման պահանջի ամրագրումն էլ բխում է այդ նպատակից։
Միաժամանակ, նշված ժամկետի ընթացքում չարտահանված ապրանքները դրոշմավորելու և ներքին շուկայում ազատ օտարելու հնարավորություն տրամադրելու  առաջարկությունն ընդունելի չէ, քանի որ 
- նախ կխախտվի ՀՀ հարկային օրենսգրքի 394-րդ հոդվածի 1-ին մասի պահանջը, համաձայն որի ՀՀ տարածք ներմուծվող` ԱՏԳ ԱԱ 2204, 2205, 2206 00, 2207, 2208, 2402 ծածկագրերին դասվող ապրանքների՝ ակցիզային դրոշմանիշերով դրոշմավորումն իրականացվում է մինչև այդ ապրանքների՝ ՀՀ տարածք ներմուծումը։ Արդյունքում՝ ՀՀ տարածք ներմուծվող վերոնշյալ ապրանքները կներմուծվեն առանց դրոշմավորման,
- առանց դրոշմավորման ներմուծումները կստեղծեն ռիսկեր և վարչարարական խնդիրներ այդ ապրանքների հետագա դրոշմավորման և օտարման վերահսկողության նկատմամբ,
- կստեղծվեն անհավասար պայմաններ ակցիզային դրոշմանիշերով դրոշմավորումը մինչև ՀՀ տարածք ներմուծելն իրականացնողների և առանց դրոշմավորման ներմուծված ապրանքները չարտահանողների միջև։ 

	3. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ
ՆԱԽԱՐԱՐՈՒԹՅՈՒՆ
	06.02.2023թ.

	
	N 01/1824-2023

	1. «Հայաստանի Հանրապետության տարածք ներմուծվող՝ ԱՏԳ ԱԱ 2204, 2205, 2206, 2207, 2208, 2402 ծածկագրերին դասվող ապրանքների փաստաթղթավորման կարգն ու արտահանման ժամկետները սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) հավելվածի 2-րդ կետի համաձայն՝ սույն կարգը չի կիրառվում Հայաստանի Հանրապետության հարկային օրենսգրքի 394-րդ հոդվածի 6-րդ մասի 2-րդ պարբերությամբ նշված՝ սիգարներ կամ մինչև 25000 շիշ ալկոհոլային խմիչքներ ապրանքատեսակներին, որոնց դրոշմավորումը կարող է իրականացվել Հայաստանի Հանրապետության տարածքում` մինչև մաքսային ձևակերպումների իրականացումը` մաքսային հսկողության ներքո: 
Սույն դեպքում, գտնում ենք, որ նշված կետի անհրաժեշտությունը բացակայում է՝ հաշվի առնելով այն հանգամանքը, որ Հավելվածի 1-ին կետով հստակ սահմանված է Կարգի կարգավորման առարկան, մասնավորապես՝ կարգով կարգավորվում են Հայաստանի Հանրապետության հարկային օրենսգրքի 394-րդ հոդվածի 6-րդ մասի 4-րդ պարբերությանը համապատասխան՝ Հայաստանի Հանրապետության տարածք ներմուծվող՝ ԱՏԳ ԱԱ 2204, 2205, 2206, 2207, 2208, 2402 ծածկագրերին դասվող ապրանքների (այսուհետ՝ ակցիզային դրոշմանիշերով դրոշմավորման ենթակա ապրանքներ) փաստաթղթավորման կարգի ու արտահանման ժամկետների հետ կապված հարաբերությունները: 
	Ընդունվել է
Կետը հանվել է

	2. Նախագծի հավելվածի (այսուհետ՝ Հավելված) 4-րդ կետի 1-ին և 2-րդ ենթակետերի «արտահանվել են» բառն առաջարկում ենք փոխարինել «արտահանվելու են» բառով:
	Ընդունվել է

	3. Միևնույն ժամանակ, հարկ է նշել, որ Նախագծի կարգավորման առարկան ենթադրում է, որ Հավելվածով սահմանվում է նաև համապատասխան ԱՏԳ ԱԱ ապրանքների փաստաթղթավորման կարգը, մինչդեռ Հավելվածով անդրադարձ չի կատարվել փաստաթղթավորման ընթացակարգի մանրամասներին, ուստի գտնում ենք, որ Նախագիծն ունի լրամշակման կարիք:  
	Ընդունվել է ի գիտություն
Հավելվածով սահմանված կարգով նախատեսված է, որ ակցիզային դրոշմանիշերով դրոշմավորման ենթակա ապրանքների փաստաթղթավորմանը ներկայացվող պահանջները համարվում են բավարարված, եթե առկա է Հայաստանի Հանրապետությունից արտահանվող՝ ակցիզային դրոշմանիշերով դրոշմավորման ենթակա ապրանքների՝ օտարերկրյա անձի հետ իրականացվող գործարքի մասով կնքված պայմանագիր, հետևաբար փաստաթղթավորման այլ պահանջների սահմանման անհրաժեշտություն չկա։



